
Crynodeb 

Mae 231 o bobl sy’n byw yng Ngwynedd wedi rhannu eu safbwyntiau gyda ni am 

ofal dementia da, cymuned a’r gefnogaeth a chymorth y mae pobl sy’n byw gyda 

dementia eu hangen. Dyma beth oedd ganddynt i’w ddweud wrthym.   

Beth yw gofal dementia da?  

• Mae gofal yn canolbwyntio ar yr unigolyn ac wedi’i seilio ar yr hyn sydd o 

bwys i’r unigolyn.  

• Mae gofalwyr di-dâl, teulu a ffrindiau yn cael eu cefnogi hefyd ac yn cael 

cyfleoedd i gael seibiant o ofalu.  

• Mae pobl yn byw mor annibynnol â phosibl. 

• Gall pobl wneud eu dewisiadau a’u penderfyniadau eu hunain ynghylch eu 

gofal.  

• Pobl yn cael eu trin gydag urddas, dealltwriaeth ac amynedd. 

• Pobl gydag ansawdd bywyd gorau ac yn cael eu caru. 

• Dylai gweithwyr gofal fod yn brofiadol.  

• Gofal a chymorth yn y lle iawn ac mor agos â phosibl i’w cartref.  

• Mynediad at wybodaeth a chyngor.  

• Cyfathrebu clir yn eu dewis iaith.  

• Mae digonedd o ddewis o ran grwpiau a gweithgareddau i bobl.  

• Cymunedau cynhwysol a hygyrch, sy’n deall dementia.  

• Cymorth a gofal ar yr adeg iawn.  

• Mynediad gan bobl at ofal iechyd da.  

• Cyllid ar gyfer gofal a chefnogaeth. 

• Pobl yn derbyn y gefnogaeth ymarferol sydd ei hangen arnynt.  

• Gwasanaethau yn cydweithio i ddarparu gofal integredig sydd yn bodloni 

anghenion pobl.  

Beth ddylai fod ar gael i bobl sy’n byw gyda dementia? 

Y math o ofal a ddisgrifir uchod gan gynnwys mynediad at ystod eang o 

weithgareddau ar sail beth sydd o bwys iddynt hwy; mynediad at ofal a chymorth; 

cefnogaeth ariannol a chymorth gyda materion cyfreithiol; ymwybyddiaeth o 

ddementia a hyfforddiant i’r gymuned ehangach; mynediad i wasanaethau iechyd; 

cymorth i ofalwyr di-dâl; hawl i wybodaeth a chyngor; a chludiant. 

Beth mae’r gymuned yn ei olygu i chi? 

 

Beth yw’r pethau a fydd yn helpu pobl sy’n byw gyda dementia?  

• Derbyn y gofal a’r cymorth sydd eu hangen arnynt.  

• Deall pwysigrwydd y Gymraeg a diwylliant Cymru. 

• Cymorth i ofalwyr di-dâl.  

• Cefnogaeth gymunedol a grwpiau lleol.  

• Cludiant 

• Creu cymuned sy’n deall dementia.  

• Gwasanaethau ac amgylcheddau hygyrch. 

• Ei gwneud yn haws cael mynediad at gymorth.  

• Cymorth ariannol a chyllid.  

• Mynediad at ofal iechyd da.

Dulliau ymchwil 

Cynhyrchodd y Grŵp Llywio Ymgysylltu â'r Gymuned Cenedlaethol ar y cyd â 

Citizen’s UK ‘daflen cofnod gwrando’ yn cynnwys cwestiynau i ysgogi trafodaeth am 

ofal dementia. Mae’r gwaith hwn yn rhan o Lwybr Safonau Gofal Dementia Cymru 

Gyfan ac yn cyfrannu at safon 1, sef i gyflawni ymgysylltiad cymunedol i adnabod 

beth mae gofal dementia yn ei olygu i’r gymuned.  

Roeddem wedi cynnal Digwyddiad Ymgyrch Gwrando yn Ne Gwynedd ar 19 Ionawr 

a sesiynau gwrando eraill ledled y gymuned gan gynnwys gyda’r: 

• Sefydliadau trydydd sector sy’n cefnogi pobl sy’n byw gyda dementia a’u 

gofalwyr di-dâl, er enghraifft, Cymdeithas Alzheimer’s ac Ymddiriedolaeth y 

Gofalwyr.   

• Pobl gyda phrofiad bywyd a’u gofalwyr di-dâl i geisio eu safbwyntiau ar ofal 

dementia yn lleol, ac i ddeall y ddarpariaeth gwasanaeth lleol yn well.  

• Gweithwyr gofal dementia o leoliadau cartrefi preswyl lleol a gofal cartref. 

• Grwpiau gweithgaredd lleol Dementia Actif Gwynedd.  

Hefyd, cafodd cwestiynau ar y daflen cofnod gwrando eu trosi i arolwg ar-lein ac ar 

bapur, fel y gallai gyrraedd mwy o bobl. Mi wnaeth y drafodaeth yn fwy hygyrch i 

bobl oedd eisiau bod yn rhan a/neu rannu eu safbwyntiau ar ofal dementia lleol, ond 

nad oeddynt yn gallu cymryd rhan yn y sesiynau gwrando.  

Canolbwynt yr ymgyrch wrando oedd tref Tywyn a’r ardaloedd cyfagos. Roedd 

dolenni i’r arolwg ar-lein wedi eu rhannu ar dudalen Facebook a Twitter Dementia 

Actif Gwynedd. Cafodd arolygon papur eu rhannu mewn dosbarthiadau Dementia 

Actif Gwynedd yn Nhywyn, Dolgellau a Fairbourne a chartrefi gofal lleol yn Nhywyn - 

i’w gadw yn ardal De Gwynedd.     

Roedd arolygon papur yr ymgyrch gwrando gyda dolenni i’r arolwg ar-lein wedi eu 

rhannu yn ystod chwech sesiwn hyfforddiant rhithiol y Bws Dementia a oedd yn 

targedu gofalwyr di-dâl, aelodau’r teulu a gweithwyr proffesiynol. Mae’r Bws 

Dementia yn ddull sydd wedi’i brofi yn fyd-eang, yn wyddonol ac yn feddygol o roi 

profiad i unigolyn sydd â meddwl iach o’r teimlad o fod yn dioddef â dementia, gan 

adael iddynt dreiddio i mewn i fyd yr unigolyn,  

a deall pa newidiadau syml sydd angen eu gwneud i’w harferion a’u hamgylchedd i 

wirioneddol wella bywydau pobl â dementia.  

Map yn dangos yr ardal yng Ngwynedd ble roedd yr arolygon papur wedi eu 

dosbarthu 

 

Map data ©2023 Google 

Cafodd gwybodaeth am y digwyddiad ymgyrch gwrando yn Nhywyn ei rhannu gyda:    

• Y Gymdeithas Alzheimer (Llwybr Cefnogi’r Cof)  

• Ymddiriedolaeth i Ofalwyr (Llwybr Cefnogi’r Cof)   

• Cynnal Gofalwyr 

• Age Cymru Gwynedd a Môn  

• Tîm Adnoddau Cymuned Cyngor Gwynedd  

• Gwasanaethau Darparu Cyngor Gwynedd  

• Gweithwyr Cefnogi Dementia a Chysylltwyr Cymuned Cyngor Gwynedd  

• Byw’n Iach Gwynedd (Gwasanaethau Hamdden)  

• Tîm Clinig Cof BIPBC 

• Grŵp Clwstwr Meirionnydd BIPBC  

• Canolfan Iechyd Tywyn  

• Meddygfa Caerffynnon, Dolgellau 

• Cydlynwyr Gofal Canolfan Iechyd Tywyn  

• Eglwys y Bedyddwyr Tywyn   

• Siopau a busnesau lleol yn Nhywyn, Dolgellau a Fairbourne 

• Cymunedau Digidol Cymru   

• Canolfan Les Tan-y-Maen a Chanolfan Gymorth ICAN  

• Ysgol Penybryn, Tywyn 

• Cynghorwyr Cyngor Tref a Chyngor Gwynedd   

• Liz Saville Roberts AS 

• Mabon ap Gwynfor- Aelod o’r Senedd   

• Heddlu Gogledd Cymru 

• Gwasanaeth Tân ac Achub Gogledd Cymru 

Cyn y digwyddiad roedd y tîm Dementia Actif wedi cyflwyno sesiwn wybodaeth 

Ffrindiau Dementia ar gyfer disgyblion blwyddyn 5 a 6 yn Ysgol Penybryn. Roedd 

rhai o’r disgyblion wedi mynychu’r digwyddiad a chymryd rhan yn y sesiwn Holi ac 

Ateb gyda bobl yn byw gyda dementia, ble roeddent yn gofyn cwestiynau ynglŷn â 

sut beth yw byw gyda dementia. Roedd enghreifftiau o’r cwestiynau a ofynnwyd yn 

cynnwys “Beth wnaeth i chi feddwl ei bod yn bosibl eich bod yn dioddef gyda 

dementia?”, “Oeddech chi’n ofnus pan wnaethoch chi ddeall eich bod yn dioddef 

gyda dementia?” a “Beth yw eich diddordebau?” Roedd y tîm Dementia Actif yn 

teimlo ei bod yn eitem llawn gwybodaeth, gonest, twym-galon a doniol oedd yn 

uchafbwynt y dydd.   

Roedd stondinau gwybodaeth yn y digwyddiad yn helpu i godi ymwybyddiaeth am 

dementia, yn rhoi cyngor ynglŷn â ble i gael cymorth ac yn hyrwyddo’r ymgyrch 

wrando. Cynhaliwyd y stondinau gan y canlynol:  

• Llwybr Cefnogi’r Cof  

• Dementia Actif Gwynedd 

• Cymunedau sy'n Gyfeillgar i Oed 

• Cymru Ddigidol 

• Tan y Maen 

• Canolfan Iechyd Tywyn   

Adborth o’r digwyddiad sesiwn gwrando 

“Diolch yn fawr iawn am ddeuddydd llawn gwybodaeth. Rwy’n ei chael hi’n anodd 

iawn gyda fy mhartner ac nid wyf yn gwybod lle i droi, rwyf mor bryderus. Rwyf wedi 

gallu rhannu fy mhryderon gyda phobl ac rwy’n teimlo eu bod wedi gwrando arnaf -  

Nid wyf wedi gallu dangos fy nodiadau i unrhyw un am yr holl symptomau a fy 

mhryderon o’r blaen ac nid oedd unrhyw un byth yn gofyn tan heddiw. Rwyf wedi 

cael llawer o wybodaeth a chyngor am heddiw ac rwy’n teimlo rhyddhad ac yn llawer 

mwy hyderus wrth symud ymlaen.”   

“Digwyddiad gwych - roedd yn llawn gweithgaredd a llawn gwybodaeth. Rydym yn 

gwerthfawrogi’r cyfle i allu rhannu ein barn am sut y gallwn gefnogi pobl sy’n byw 

gyda dementia yn ein cymuned. Byddwn yn anfon rhai eitemau a syniadau o’r 

digwyddiad at fy nith yng Nghanada, sy’n cefnogi ei gŵr sy’n dioddef gydag 

Alzheimer!” 

“Diolch am bopeth. Roedd (disgybl ysgol) wirioneddol wedi ei fwynhau a dywedodd 

wrthym am y diwrnod a pha mor bwysig yw gwybod efallai na fydd bobl gyda 

dementia yn cofio beth ddigwyddodd ond eu bod yn cofio’r emosiynau!” 

“Fel rhiant, rwyf wirioneddol yn ddiolchgar fod fy mhlentyn wedi cael y cyfle hwn i 

ddysgu mwy am dementia - mae’n parhau i siarad am y diwrnod a pha mor ddoniol 

oedd y bobl gyda dementia!” 

Canlyniadau 

Roedd 231 o bobl yn ymateb i’r ymgyrch wrando. Roedd y mwyafrif o’r ymatebion 

wedi dod gan weithwyr proffesiynol iechyd a gofal neu aelodau o’r teulu a ffrindiau 

(gan gynnwys gofalwyr di-dâl). Rhoddwyd y mwyafrif o ymatebion yn Saesneg, ac 

roedd 17% yn Gymraeg. 

Ffigur1: rolau cyfranogwyr 

Rôl  Nifer y 

cyfranogwyr 

Canran y 

cyfranogwyr 

Unigolyn sy’n gweithio fel gweithiwr 

proffesiynol iechyd neu ofal cymdeithasol   

80 35% 

Aelod o deulu neu ffrind i rywun sy’n byw 

gyda dementia (gan gynnwys gofalwyr di-dâl)  

74 32% 

Aelod o’r gymuned leol. 55 24% 

Rhywun sy’n darparu gwasanaethau gofal a 

chymorth â thâl   

43 19% 

Rôl wahanol 13 6% 

Unigolyn sy’n byw gyda dementia  11 5% 

Cyfanswm 231 100% 

Roedd y cwestiwn hwn yn caniatáu i bobl ddewis mwy nag un opsiwn felly bydd cyfanswm yr 

ymatebion yn fwy na chyfanswm o ymatebwyr / 100%.  

Y rheiny wnaeth ddatgan rôl wahanol yn cynnwys: 

• Perthynas unigolyn yn byw gyda dementia yn y gorffennol.   

• Ymgynghorwyr dementia. 

• Pobl mewn rolau yn darparu cefnogaeth i’r sawl sy’n byw gyda dementia.  

• Gweithiwr proffesiynol wedi ymddeol.   

• Gweithwyr proffesiynol yn gweithio o fewn addysg, hamdden, llywodraeth leol 

a busnesau lleol.  

Roedd gennym gyfranogwyr o ystod o grwpiau oedran. Roedd tua 8% o ymatebwyr 

dan 25 oed, gan gynnwys rhai dan 18 oed, ac 13% yn 75 oed neu hŷn.  

Ffigur 2: oedran cyfranogwyr 

Oedran Nifer y 

cyfranogwyr 

Canran y 

cyfranogwyr 

11 i 25 18 8% 

26 i 34 25  11% 

35 i 44 40  17% 

45 i 54 40  17% 

55 i 64 47  20% 

65 i 74 26  11% 

75 a hŷn 29  13% 

Cyfanswm 231 100% 

Gofynnwyd i bobl: 

Beth yw gofal dementia da?  

Beth ddylai fod ar gael i bobl sy’n byw gyda dementia?  

Beth mae’r gymuned yn ei olygu i chi?  

Beth yw’r pethau a fydd yn helpu pobl sy’n byw gyda dementia?  

Fe wnaethom drefnu’r atebion i wahanol themâu a cheir crynodeb ohonynt isod.  

Beth yw gofal dementia da?  

Mae gofal yn canolbwyntio ar yr unigolyn ac wedi’i seilio ar yr hyn 

sydd o bwys i’r unigolyn.  

Mae gofal sy’n canolbwyntio ar yr unigolyn yn cynnwys pwysigrwydd trin pobl fel 

unigolion, gyda pharch ac urddas, a’u galluogi nhw i gadw eu unigolrwydd. Mae 

pawb yn wahanol, felly mae angen i ofal a chymorth da i bobl sy’n byw gyda 

dementia fod yn hyblyg ac wedi’u teilwra i’r unigolyn. Mae’n cynnwys dod i adnabod 

pobl, gweld yr unigolyn a defnyddio dull cyfannol. Dylai cefnogaeth fod yn seiliedig ar 

beth sy’n bwysig i’r unigolyn felly gwneud cofnod o’u hoff bethau a chas bethau, 

drwy ddefnyddio’r ddogfen ‘dyma fi’. 

Mae gofal angen bod ar y lefel mae’r unigolyn ei angen, yn briodol ac mae’n rhaid 

iddo ateb eu hanghenion. Dylai cefnogaeth ymateb, datblygu ac addasu i anghenion 

yr unigolyn, sy’n gallu newid yn ddyddiol, gan ganolbwyntio ar gryfderau’r unigolyn.   

Dylid darparu cefnogaeth yn newis iaith yr unigolyn.   

Deall anghenion unigolyn gyda dementia a sut maent yn ystyried sefyllfaoedd a 

phobl eraill. (Gweithiwr proffesiynol iechyd a gofal, 55 i 64 oed)  

Gwrando mwy ar y claf am eu hanghenion yn hytrach na’r claf yn gweithio i 

anghenion y pecyn gofal. (Gofalwr di-dâl, 45 i 54 oed)  

Mae gofalwyr di-dâl, teulu a ffrindiau yn cael eu cefnogi hefyd ac yn 

cael cyfleoedd i gael seibiant o ofalu.  

Mae angen mwy o gefnogaeth i deulu a ffrindiau sy’n darparu gofal di-dâl ar gyfer 

unigolion sy’n byw gyda dementia, gan fod gofalu yn waith caled ac mae’n gallu bod 

yn ‘galed’ gweld yr unigolyn yn dirywio. Dylai gofalwyr di-dâl gael bobl y gallan nhw 

siarad gyda nhw a chael cyfleoedd i gwrdd gyda phobl sy’n rhannu eu profiadau.   

Dylai cwnsela neu grwpiau cefnogi fod ar gael i deuluoedd i’w helpu nhw i ymdopi 

gyda’r diagnosis.  

Mae gofalwyr di-dâl angen egwyl o ofalu, fel eu bod nhw’n gallu parhau i ofalu am yr 

unigolyn. Dylai fod ganddynt becyn cefnogaeth da yn cynnwys cymorth gyda 

thasgau nad ydynt yn gallu eu rheoli ac amser i ffwrdd o ofalu. Dylid hyrwyddo 

cymorth a chefnogaeth sydd ar gael i ofalwyr a dylai mynediad iddo fod yn amserol, 

lleol ac yn hawdd.  

Awgrymiadau ar ffyrdd o gefnogi gofalwyr di-dâl:  

• Gofal seibiant / canolfannau dydd.  

• Hyfforddiant, addysg a chyngor.  

• Cymorth gyda gofal yn y cartref. 

• Rhywun i siarad gyda nhw, cwnsela neu grŵp cefnogi.  

• Gwybod lle i fynd am help, gan gynnwys mewn argyfwng. 

Cael rhywle iddynt dderbyn gofal fel bod y gŵr/wraig/gofalwr yn cael amser iddyn 

nhw eu hunain. (Aelod o’r gymuned, 75 oed a hŷn). 

Mae pobl yn byw mor annibynnol â phosibl. 

Cefnogi pobl i fyw mor annibynnol â phosibl yn eu cartrefi eu hunain. Gweithwyr 

gofal yn cefnogi pobl yng nghartrefi eu hunain a rhoi pethau yn eu lle fel eu bod 

nhw’n gallu byw yn ddiogel. Mae pobl sy’n byw gyda dementia eisiau arwain bywyd 

normal, parhau gyda’u gweithgareddau arferol o ddydd i ddydd a theimlo’n hyderus a 

gallu gwneud y tasgau hyn. Rhoi cyfle i bobl fyw bywyd i’r llawn a rhoi’r un cyfleoedd 

iddyn nhw â’r sawl â dementia. Mae pobl yn dymuno cael eu trin yr un fath â chyn eu 

diagnosis, gan barhau i wneud gymaint ag y gallan nhw, gan gynnal eu 

hannibyniaeth am gymaint â phosibl.  

Os bydd angen monitro neu arsylwi yr unigolyn, dylid gwneud hyn yn ofalus, gan drin 

yr unigolyn gyda parch a pharchu eu preifatrwydd. Pan fydd angen gofal preswyl neu 

os bydd yn cael ei ffafrio, dylai fod yn agos at y teulu, mewn amgylchedd cartrefol 

gyda gwrthrychau cyfarwydd o’u cwmpas nhw.   

Yn bersonol, rwy’n teimlo pan fydd y gofal yn fwy empathetig, gadael iddynt gynnal 

eu hannibyniaeth a rhyddid gan sicrhau eu diogelwch. Trin unigolion sy’n byw gyda 

dementia gyda pharch ac urddas. (Gofalwr sy’n derbyn tâl a gweithiwr proffesiynol 

iechyd a gofal cymdeithasol, 26 i 34 oed) 

Preswylwyr hapus. Yn ymwneud â phob agwedd o’u gofal. Yn cael eu trin fel 

unigolion, pobl, nid yr afiechyd yn unig. Ceisio sicrhau fod gan yr unigolyn gymaint o 

annibyniaeth â phosibl yn eu bywyd bob dydd. (Gweithiwr proffesiynol iechyd a gofal, 

55 i 64 oed)  

Gall pobl wneud eu dewisiadau a’u penderfyniadau eu hunain 

ynghylch eu gofal.  

Dylai pobl sy’n byw gyda dementia gael dewisiadau, a dylid parchu eu dyheadau, 

dymuniadau ac anghenion. Dylid eu cefnogi i fyw y bywyd maent eisiau, bod yn rhan 

o bob agwedd o’u gofal a chael rheolaeth. Dylid cymryd amser i wrando ar yr 

unigolyn a’u teulu.   

Gwrando ar pa wasanaeth maent eisiau a’i angen. Hefyd siarad gyda’r teulu i osod 

gwybodaeth am y defnyddiwr gwasanaeth. (Gweithiwr proffesiynol iechyd a gofal, 45 

i 54 oed)  

Pobl yn cael eu trin gydag urddas, dealltwriaeth ac amynedd. 

Mae gofal dementia da yn garedig, gofalgar, deallgar, cefnogol ac amyneddgar.  

Mae pobl yn dangos empathi, cydymdeimlad a thrugaredd ac yn cael eu trin gyda 

pharch ac urddas. Dylai’r unigolyn deimlo’n ddiogel. Mae gweithwyr gofal yn 

gyfeillgar, tawel, cefnogol, yn rhoi sicrwydd, yn cynnig cymorth ac yn greadigol.   

Dylent fod yn llawn cymhelliant i ddarparu gofal da, gydag agwedd gadarnhaol, yn 

ymgysylltu ac yno i’r unigolyn yn ystod eu cyfnodau bregus.  

Mae gan staff y sgiliau, hyfforddiant, gwybodaeth, profiad a rhinweddau i ddarparu 

gofal a chymorth o ansawdd uchel. Dylai fod parhad mewn gofal i sicrhau fod gofal 

yn gyson a chyfarwydd a bod gan weithwyr gofal ddigon o amser i wrando ar y 

person a pheidio eu rhuthro, er mwyn cwrdd â’u hanghenion corfforol ac emosiynol.  

Mae’n dangos amynedd, cyfathrebu da ac arfer deall y ffordd mae dementia yn 

cyflwyno ei hun, gan sefydlu perthynas gyda’r unigolyn sydd â dementia - mae’n 

dangos teimlad o “gerdded yn esgidiau’r unigolyn arall.” (Aelod o’r gymuned, 75 oed 

a hŷn). 

Pobl gydag ansawdd bywyd gorau ac yn cael eu caru. 

Bywyd llawn lle mae gan bobl yr ansawdd bywyd gorau y gallent ei gael a chael y 

cyfle i fwynhau a hapusrwydd. Mae byw mewn amgylchedd cariadus a chyfforddus 



 

15 
 

yn rhan allweddol o hyn yn ogystal â gwneud addasiadau fel bod pobl yn gallu byw 

bywyd da, bodlon a pharhau i deimlo eu bod eu hangen ac yn ddefnyddiol.   

Dangos caredigrwydd, trio helpu y rhai sydd hefo dementia i geisio byw bywyd mor 

'normal' â phosib. Rhoi cyfleoedd iddynt fel pawb arall i gael profi bywyd- hapus a 

diddorol a chael bod yn rhan bwysig o'r gymuned yn eu hardal nhw. (Aelod o’r 

gymuned a rôl yn darparu cefnogaeth i rywun gyda dementia, 65 i 74 oed)  

Dylai gweithwyr gofal fod yn brofiadol. 

Dylai staff sy’n gweithio gyda phobl sy’n byw gyda dementia fod wedi eu hyfforddi’n 

dda mewn gofal dementia, deall sut mae dementia yn gallu bod yn bresennol ac yn 

ymwybodol o holl ffurfiau gwahanol o ddementia. Dylent fod yn fedrus ac yn brofiadol 

a dylent fod y person cywir ar gyfer y swydd. Dylai holl weithwyr proffesiynol gofal 

iechyd, gofalwyr yn y cartref a staff cartref gofal dderbyn hyfforddiant dementia, gan 

gynnwys cydnabod arwyddion o ddementia.  

Gofal a chymorth yn y lle iawn ac mor agos â phosibl i’w cartref.  

Mae’n bwysig derbyn gofal yn agos i’r cartref, gan gynnwys ymweliadau â’r cartref 

neu ofal cartref i alluogi pobl i aros yn eu cartref eu hunain am gymaint â phosibl.    

Mae cefnogaeth gan y teulu, ffrindiau, yr awdurdod lleol, iechyd, sefydliadau trydydd 

sector a’r gymuned yn gallu helpu pobl i aros yn ddiogel yn y cartref ac allan yn y 

gymuned. Ni ddylai pobl orfod chwilio am gymorth, dylid eu cynghori ynglŷn â pha 

gymorth sydd ar gael a dylai hefyd fod yn hawdd cael gafael arno.   

Mae o gymorth cael gofal wedi’i ddarparu mewn lle cyfarwydd, gweld teulu, ffrindiau 

ac anifeiliaid anwes. Dylai cefnogaeth fod ar gael yn y gymuned leol a ble mae 

angen gofal preswyl dylai hwn fod yn agos i’r cartref gyda gwrthrychau cyfarwydd o 

amgylch yr unigolyn. Cafodd Canolfan Ddydd Hafod Hedd ei chrybwyll fel enghraifft 

o ddarparwr gofal da.  

Gallu aros yn eich cartref eich hun gyda chymorth gan y gymuned a gwasanaethau 

lleol. (Unigolyn sy’n byw gyda dementia, 75 oed a drosodd) 

Mynediad at wybodaeth a chyngor.  

Dylai fod yn hawdd cael mynediad at wybodaeth a chanllawiau o’r safon orau ac yn 

aml bydd rhaid helpu i ddod o hyd i’r gefnogaeth sydd ar gael. Dylai cyngor a 



 

16 
 

chefnogaeth fod ar gael 24 awr y dydd. Mae teuluoedd a’r rheiny o gwmpas pobl 

sy’n byw gyda dementia angen help i ddeall beth yw dementia, beth i’w ddisgwyl a 

sut i ddarparu’r gofal gorau. Mae pobl sy’n byw gyda dementia a’u teuluoedd angen 

gwybod pa gefnogaeth sydd ar gael, sut i gael mynediad iddo a phwy i gysylltu â 

nhw. Dylai bod yna rywun ar gael i ateb cwestiynau, er enghraifft llinell gymorth.    

Roedd cyfranogwyr yn sôn pa mor werthfawr oedd Dementia Actif iddyn nhw, 

darparu cyngor a sesiynau gwybodaeth.    

Cyfathrebu da. Gwybod pwy i gysylltu â nhw am gyngor wrth i’r cyflwr waethygu.   

Mynediad at wybodaeth am gefnogaeth ychwanegol pan fo’r angen ac ati. Cyfarfod a 

siarad ag eraill yn yr un sefyllfa â gofalwyr a rhannu profiadau. (Gofalwr di-dâl, 75 

oed a hŷn)  

Cyfathrebu clir yn eu dewis iaith. 

Dylai gofal a chefnogaeth gael ei ddarparu trwy’r Gymraeg neu drwy iaith o’u dewis 

ar gyfer y rheiny sydd ei angen. Dylid cyfathrebu’n rheolaidd gyda’r unigolyn a’u 

teulu, dylai gynnwys gwybodaeth glir a da. Wrth gyfathrebu gyda rhywun sydd â 

dementia mae’n gallu bod yn ddefnyddiol siarad yn araf ac mewn brawddegau byr.   

Mae digonedd o ddewis o ran grwpiau a gweithgareddau i bobl.  

Grwpiau cefnogi ar gyfer gofalwyr a phobl sydd yn byw gyda dementia ynghyd â 

gwasanaethau a gweithgareddau sydd yn helpu’r unigolyn i barhau’n weithgar, 

hyrwyddo lles, yn eu dewis iaith. Mae angen dewis o weithgareddau fel bod pawb yn 

gallu dod o hyd i rywbeth maent yn ei fwynhau a phrofi hapusrwydd a chwerthin. 

Mae’n bwysig bod y grwpiau hyn yn lleol, yn y gymuned, ar amser addas ac yn 

addasu fel bod pobl sy’n byw gyda dementia yn gallu cymryd rhan. Mae’r 

awgrymiadau yn cynnwys: 

• Grwpiau cymunedol cynhwysol, i bawb nid yn unig y rheiny gyda dementia. 

• Gweithgareddau synhwyraidd, fel gardd synhwyraidd. 

• Grwpiau cymdeithasol. 

• Cerddoriaeth. 

• Ymarfer corff. 

• Grwpiau cefnogi neu gwnsela.  

• Te a choffi. 

• Sesiynau hel atgofion, edrych ar luniau, siarad am atgofion.  

• Dawnsio. 

• Mynd am dro. 

• Diwrnodau pampro. 

• Mwynhau’r celfyddydau (tynnu llun, barddoniaeth, theatr).  

Mae pawb yn wahanol, felly mae’n bwysig rhoi dewis, gan gynnwys gweithgareddau 

un i un neu ymweliadau â’r cartref, i’r sawl nad ydynt yn mwynhau grwpiau.   

Dylent gael cyfleoedd i ymuno mewn gweithgareddau cymunedol a rhoi amser i 

siarad am unrhyw atgofion sydd ganddyn nhw. (Aelod o’r gymuned, 75 oed a hŷn). 

Cymunedau cynhwysol a hygyrch, sy’n deall dementia.  

Mae gan gymunedau rôl bwysig i ddeall a chefnogi pobl sy’n cael eu heffeithio gan 

ddementia. Mae hyn yn cynnwys creu amgylchedd cynhwysol, ble mae pobl yn byw 

gyda dementia wedi eu hintegreiddio ac yn aelodau a werthfawrogir o’r gymuned ac 

yn cael eu trin fel pawb arall. Dylai mannau a gwasanaethau cymunedol fod yn deall 

dementia, yn hygyrch a staff â dealltwriaeth.    

Awgrymodd cyfranogwyr ffyrdd o wneud cymunedau yn fwy cynhwysol gan gynnwys 

darparu addysg i gymunedau cyfan am ymwybyddiaeth dementia er mwyn helpu i’w 

ddeall. Dylai addysg gynnwys gwybodaeth ar beth yw dementia, mathau o dementia, 

y profiadau y bydd pobl sy’n byw gyda dementia yn eu cael, beth i’w ddisgwyl a sut y 

gallan nhw helpu.   

Mae’r gymuned sy’n deall dementia yn gallu helpu i gefnogi’r sawl gyda dementia, 

gan ganiatáu iddyn nhw fod yn weithgar yn y gymuned, gwneud iddynt deimlo nad 

ydynt ar ben eu hunain, a gwneud iddynt deimlo’n ddigon cyfforddus i rannu eu 

diagnosis.  

Llawer o bobl yn ceisio gwneud eu gorau ond mae ymwybyddiaeth o ddementia yn 

parhau yn eithaf gwael. Rwy’n meddwl mai problem fwyaf gofal dementia yw 

unigrwydd, pobl yn ei chael hi’n anodd gydag anwybodaeth eraill a diffyg 

gwybodaeth am beth yw dementia mewn gwirionedd. (Gweithiwr proffesiynol iechyd 

a gofal, 35 i 44 oed)  

Mae gofal dementia da yn gwneud i rywun gyda dementia ddod yn rhan o’r gymuned 

fel y byddai unrhyw un arall. (Unigolyn sy’n byw gyda dementia, 75 oed a throsodd) 

Cymorth a gofal ar yr adeg cywir.  

Dylai pobl gael mynediad cyflym a hawdd i asesiad a diagnosis o ddementia, gyda 

chefnogaeth bellach a gofal dilynol priodol. Dylid darparu cefnogaeth drwy siwrnai 

dementia yr unigolyn, cyn ac ar ôl diagnosis. Dylai cynlluniau gofal fod yn eu lle sy’n 

gynllun unigol ac yn seiliedig ar anghenion. Sicrhau bod cefnogaeth yn cael ei 

darparu ar y lefel sydd ei hangen gan yr unigolyn ac ar amser sy’n gyfleus i’r 

unigolyn a’u teulu.   

Dylai gofal, cefnogaeth a chyngor fod ar gael 24 awr y dydd, saith diwrnod yr 

wythnos os oes angen. Dylai gofal fod yn ymatebol ac yn hyblyg gan y gall 

amgylchiadau newid yn gyflym. Dylai adnoddau fod ar gael a heb eu cyfyngu, eu 

darparu mewn modd amserol ac ar gael pan fyddwch eu hangen.   

Cymorth ar gyfer y gofalwr a’r dioddefwr. Mae’r cymorth hwn angen bod ar gael i 

bawb ar unwaith. Mae pobl a sefyllfaoedd gyda dementia yn gallu newid yn sydyn.  

Mae’r gwasanaeth angen bod yn hyblyg bob amser. Mae pawb dan sylw yn gallu 

teimlo’n ynysig iawn gyda’r cyflwr hwn. Weithiau mae’n bosibl mai llinell gymorth 

sydd ei hangen. (Gofalwr di-dâl, 35 i 44 oed)  

Mynediad gan bobl at ofal iechyd da.  

Dylai pobl gael mynediad hawdd i ddiagnosis buan a chyflym. Dylai’r unigolyn â 

dementia gael mynediad i gefnogaeth dda gan ystod o weithwyr proffesiynol gofal 

iechyd gan gynnwys meddygon teulu, clinig cof a nyrsys iechyd meddwl cymunedol.   

Dylai holl weithwyr proffesiynol iechyd a gofal cymdeithasol fod yn ymwybodol o 

gyflwr dementia a sut mae’n effeithio ar bobl. Mae’n rhaid i fynediad fod ar gael i’r 

feddyginiaeth a thriniaethau diweddaraf.   

Cyllid ar gyfer gofal a chefnogaeth. 

Dylai dementia gael ei ariannu’n ddigonol i sicrhau bod gofal o ansawdd uchel yn 

cael ei ddarparu. Dylid rhoi arian i gyfrannu at neu dalu am ofal i’r sawl sydd ei 

angen.  

Pobl yn derbyn y gefnogaeth ymarferol sydd ei hangen arnynt.  

Yn ogystal â chefnogaeth emosiynol a pherthnasoedd da, mae gofal da yn cynnwys 

darparu’r gefnogaeth ymarferol sydd ei hangen, a all gynnwys bwyta, yfed digon, 

gofal personol, meddyginiaethau ac atgoffa. Bydd rhai pobl angen cefnogaeth i 



 

19 
 

baratoi ar gyfer y dyfodol. Helpu i gadw pobl yn iach, fel gwneud yn siŵr eu bod yn 

bwyta ac yn yfed yn rheolaidd, gallu helpu i reoli eu symptomau dementia ac atal 

deliriwm. 

Gwasanaethau yn cydweithio i ddarparu gofal integredig sydd yn 

bodloni anghenion pobl.  

Dylai teuluoedd a gwasanaethau gydweithio i sicrhau y rhoddir y gofal gorau i’r sawl 

sy’n byw gyda dementia. Dylai gofal, cefnogaeth a chyngor gael eu darparu drwy un 

gwasanaeth di-dor, i wneud mynediad yn gynt ac yn haws i’r unigolyn a’u teulu.   

Ar gael i bawb. Un gwasanaeth di-dor. Cynhwysol i bawb o ran pobl sydd yn 'byw 

gyda' neu yn nghwmni rhywun â dementia (gofalwyr, teulu). Gofal a chefnogaeth i 

ofalwyr. (Gweithiwr Llywodraeth Leol, 65 i 74 oed). 

Enghreifftiau lle nad yw gofal dementia wedi bod yn dda, ac nid yw 

rhai pobl yn gwybod beth yw gofal dementia da.  

Rhannodd rhai cyfranogwyr enghreifftiau o adegau lle nad oedd gofal dementia yn 

dda, a dywedodd rhai nad oeddynt yn gwybod beth yw gofal dementia da. Isod mae 

rhai enghreifftiau, sydd yn amlygu pa mor anodd y gallai fod pan mae dementia da a 

ddisgrifir uchod ddim ar gael. 

Hoffwn allu ateb y cwestiwn hwn o ystyried fod gan fy niweddar fam ddementia, ond 

yn anffodus nid wyf yn gallu gwneud hynny. Heblaw am gipolwg ar sut mae gofal da 

yn edrych yn ystod sesiynau gyda Dementia Actif a’r ganolfan ddydd Hafod Hedd ym 

Mhwllheli, roedd cefnogaeth Mam yn gyfyngedig i’r gorau y gallwn i lwyddo. Mae’n 

bosibl bod yna rwydweithiau cefnogi da allan yno i ddarparu gofal dementia da ond 

SUT i gael mynediad iddo? (Gofalwr di-dâl, 45 i 54 oed)  

Dim syniad sori!  Beth yw gofal dementia “gofal dementia da”. Yn dal i ddod i arfer 

bod yn ofalwr ac nid oes gennyf syniad mewn gwirionedd pa ofal sydd ar gael.   

(Gofalwr di-dâl, 55 i 64 oed)  

Beth ddylai fod ar gael i bobl sy’n byw gyda dementia?  

Dylai’r cymorth dementia da a ddisgrifir uchod fod ar gael i bobl sy’n byw gyda 

dementia, a chafodd themâu tebyg eu hadlewyrchu yn yr atebion i’r cwestiwn hwn.   

Roedd ystod o weithgareddau wedi seilio ar yr hyn sydd o bwys i’r 

unigolyn. 

Roedd mwy o fanylion wedi cael eu rhoi wrth roi ateb i’r cwestiwn am weithgareddau 

a ddylai fod ar gael all apelio at wahanol bobl a sut y dylai’r rhain edrych. Dylai 

gweithgareddau fod yn gynhwysol ac yn deall dementia, gan roi cyfle i’r sawl sy’n 

byw gyda dementia i fod yn rhan o’r gymuned. Dylai gweithgareddau gael eu 

haddasu yn unol â gallu person a pha gyfnod o’r dementia y maen nhw ynddo. Dylai 

bod yna fynediad i grwpiau gyda phobl o oedran tebyg, i roi cynnig ar bethau 

newydd, a chyfarfod pobl â diddordebau tebyg. Dylai grwpiau a gweithgareddau fod 

ar gael yn Gymraeg neu yn newis iaith yr unigolyn. 

Mae’r sawl sy’n byw gyda dementia angen mannau diogel lleol i ymweld â nhw, er 

enghraifft, dylai canolfan fod yn hygyrch i bawb. Dylai cyfleusterau hamdden fod yn 

hygyrch ac ar gael yn lleol. Gallai gwirfoddolwyr helpu i gynnal gweithgareddau a 

grwpiau.  

Mae gweithgareddau y soniwyd amdanynt yn cynnwys: ioga, ymarfer, cymdeithasu, 

canu, mynd allan i’r awyr agored, gweithgareddau atgofion, grwpiau dementia, 

dyddiau allan, boreau coffi, digwyddiadau, celf a chrefft, grwpiau cymorth, dawnsio, 

chwaraeon, rhandir, gweithgareddau crefyddol / diwylliannol, clwb llyfrau, bingo, 

cwisiau, teithiau cerdded, blychau cof a chorau cof. 

Mae’n bwysig cydnabod bod pawb yn wahanol, felly ni fydd rhai pobl eisiau 

mynediad i weithgareddau, bydd yn well gan rai sesiynau un i un a bydd rhai pobl yn 

ei chael hi’n haws cael mynediad i grwpiau ar-lein iddyn nhw.   

Gweithgareddau amrywiol ar adeg call o’r dydd. Llawer o bethau ar gyfer yr henoed 

yn ein hardal ni yn y bore. (Gofalwr di-dâl, 45 i 54 oed) 

Grwpiau i bobl o oedran tebyg â’r un diddordebau fel y gallan nhw gadw’n actif yn 

feddyliol drwy sgwrsio am bynciau sy’n gallu procio’r cof. (Gofalwr di-dâl, 45 i 54 

oed)  

Mynediad at ofal a chefnogaeth. 

Dywedodd cyfranogwyr bod yna angen ystod o gefnogaeth gan gynnwys gofal 

cartref, byw â chymorth, canolfannau dydd, cyfleusterau preswyl a phentrefi 

dementia. Awgrymwyd y dylai llety gael ei ddylunio’n benodol i gwrdd ag anghenion 

y sawl sy’n byw gyda dementia. Dylai cynllun gofal fod ar waith sydd wedi’i addasu i 

gwrdd ag amgylchiadau newidiol yr unigolyn, i sicrhau bod yr unigolyn yn parhau’n 

ddiogel, eu bod yn gyfforddus ac y bodlonir eu hanghenion. Dylai’r unigolyn fod yn 

rhan o drafodaethau ynglŷn â’u gofal, gan eu grymuso i dderbyn rôl actif yn eu gofal 

a rhoi llais iddyn nhw. Dylid gwrando arnyn nhw a chymryd eu barn a’u safbwyntiau 

o ddifrif. Dylid darparu gofal yn newis iaith yr unigolyn.  

Dylai cymorth fod o fewn cyrraedd, yn gyson, fforddiadwy, ar gael 24 awr y dydd, a 

dylid darparu gofal brys pan fydd ei angen. Dylai bod yna rywun ar gael i gysylltu â 

nhw pan fydd angen, mynediad at gymorth proffesiynol, gweithiwr cymdeithasol neu 

weithiwr cefnogi. Mae’n bosibl y bydd pobl angen cefnogaeth gyda thasgau dyddiol, 

siopa, cymorth i fynd allan a’u hiechyd meddwl. Mae’n bosibl y bydd rhai pobl angen 

mynediad i offer i ganiatáu iddynt aros yn ddiogel yn eu cartref a chadw eu 

hannibyniaeth. Dylai gofal ganiatáu i unigolyn gael cysylltiad gydag eraill sy’n eu 

deall nhw a chael popeth mae pawb arall yn ei gael. 

Rhai awgrymiadau ychwanegol ynglŷn â pha ofal ddylai fod ar gael oedd y dylai 

‘popeth’ fod ar gael, meinciau gyda gwybodaeth os yw rhywun ar goll, gwasanaeth 

pryd ar glud a bod yn gyfaill. Dylai’r gwasanaethau hyn gael eu marchnata’n dda fel 

bod pobl yn gwybod eu bod nhw ar gael. 

Rhwydwaith cefnogaeth cryf, da gydag adnoddau ar gael a chymorth i bawb.   

Unrhyw beth i unigolyn gyda dementia. (Aelod o’r gymuned, 18 i 25 oed)  

Cael gofal yn eu hiaith eu hunain yn y cartref, ysbyty neu lle bynnag maent yn gorfod 

bod. (Gofalwr di-dâl) 

Cefnogaeth ariannol a chymorth gyda materion cyfreithiol. 

Dylai grwpiau a gweithgareddau fod ar gael i bobl sy’n byw gyda dementia i gael 

mynediad yn rhad ac am ddim. Dylai cefnogaeth ariannol ar gyfer gofal a 

chefnogaeth hefyd gael ei ddarparu i’r sawl sydd ei angen. Mae’n bosibl y bydd pobl 

angen cymorth i ddeall eu hawliau cyfreithiol a chefnogaeth eiriolaeth.   

Ymwybyddiaeth o ddementia a hyfforddiant i’r gymuned ehangach.   

Dylai cyfleusterau addysg fod ar gael i ofalwyr di-dal a’r gymuned ehangach i ddysgu 

mwy am ddementia. Dylai addysg i’r gymuned gyfan gynnwys ymwybyddiaeth, 

dealltwriaeth o ddementia a’r amrywiaeth wahanol a sut y gallan nhw fod o gymorth. 

Dylai gofalwyr allu cael mynediad i wybodaeth ar sut i ofalu am rywun sy’n byw gyda 

dementia. Dylai staff sydd â chysylltiad gyda phobl â dementia dderbyn hyfforddiant 

am ofal dementia, a chael dealltwriaeth well sut mae ar gyfer yr unigolyn a’u teulu.  

Dylai hyfforddiant gael ei ddarparu’n rheolaidd fel y gall pobl dderbyn y wybodaeth 

ddiweddaraf a dylai’r cyrsiau gael eu hyrwyddo’n eang. Dylai roi cyfle i bobl rannu eu 

profiadau i helpu i addysgu eraill.   

Dylai mannau gael eu gwneud yn fwy addas ar gyfer dementia, er enghraifft, gwneud 

adeiladau a lleoliadau cyhoeddus yn hygyrch a dylai arwyddion fod yn glir, gan 

ddefnyddio geiriau a lluniau.   

Hyfforddiant - gweithwyr proffesiynol sydd ‘ddim yn deall’ ac yn gwerthfawrogi pa 

mor galed ydyw. Cymuned hyfforddiant i allu cynorthwyo i gefnogi 

teuluoedd/unigolion. (Gofalwr cyflogedig, 55 i 64 oed)  

Mynediad at wasanaethau iechyd. 

Dylai’r feddygfa fod yn ymwybodol fod gan rai cleifion ddementia a dylent fod o fewn 

cyrraedd, yn lleol, ymweliadau â’r cartref os oes angen a mynediad amserol i 

apwyntiadau. Mae diagnosis buan a phrydlon ar gyfer dementia yn bwysig, dylai fod 

ar gael yn y Gymraeg, gydag adolygiadau rheolaidd i fonitro cynnydd ac adolygiad 

iechyd blynyddol.   

Dylai pobl dderbyn gofal meddygol o safon uchel gan gynnwys nyrsys admiral, 

therapyddion lleferydd, nyrsys iechyd meddwl cymunedol a chlinigau cof. Dylai 

gwasanaethau fod yn hawdd cael mynediad atynt, heb oedi hir ac yn lleol. Dylai 

teuluoedd gael mynediad i wybodaeth feddygol unigolyn pan fydd angen.  

Mynediad i ddiagnosis buan. Cefnogaeth a gwybodaeth yn dilyn diagnosis.   

Mynediad i gymorth iechyd meddwl i ddelio gyda theimlad o iselder, gorbryder a 

hunan-barch. (Gofalwr di-dâl, gweithiwr iechyd a gofal proffesiynol ac aelod o’r 

gymuned, 55 i 64 oed) 

Ymweliadau rheolaidd (un i dri mis) gan y Nyrs Seiciatrig Gymunedol neu debyg.  

Rydym wedi derbyn ymweliad ganddyn nhw 2 i 3 gwaith ar y gorau ers derbyn 

diagnosis 18 mis yn ôl … mae anghenion cleifion yn gallu newid yn sydyn felly mae 

adolygiadau rheolaidd o ofynion unigol i’r claf A’R gofalwr yn fy marn i yn 

hanfodol!!!!!! - diolch. (Gofalwr di-dâl, 45 i 54 oed)  

Cymorth i ofalwyr di-dâl.  

Ailadroddwyd yr angen am gefnogaeth i ofalwyr yn yr ymatebion i’r cwestiwn hwn. 

Mae cefnogaeth angen bod ar gael i ofalwyr i ganiatau iddyn nhw gael seibiant o 

ofal, derbyn cyngor, mynychu grwpiau cymorth, derbyn cefnogaeth gan gymheiriaid, 

sicrwydd a chefnogaeth yn y cartref. Roedd gofalu yn cael ei ddisgrifio fel ‘straen 

meddyliol a chorfforol, gyda gofalwyr yn cael eu ‘gorlwytho’ ac yn profi ‘gorflinder 

gofalwyr’.  

Mae’r gofalwr hefyd angen cefnogaeth a sicrwydd eu bod yn gwneud y gorau gallan 

nhw. Mae gofalu am rhywun 24/7 yn lawer o straen meddyliol a chorfforol.   (Gofalwr 

di-dâl, 65 i 74 oed)  

Mynediad at wybodaeth a chyngor.  

Dylai gwybodaeth a chyngor fod ar gael yn hawdd, yn hygyrch a darparu cyn 

diagnosis neu’n brydlon wedyn. Roedd awgrymiadau yn cynnwys cael pwynt cyswllt, 

taflenni, sesiynau gwybodaeth a llinell ffôn. Dylai ddarparu gwybodaeth ar gymorth 

sydd ar gael, pwy i gysylltu â nhw mewn argyfyngau a ble a sut i gael mynediad i 

gefnogaeth.   

Rhywun i siarad gyda nhw sy’n gallu rhoi arweiniad i mi. (Gofalwr di-dâl, 75 oed a 

hŷn)  

Gwybodaeth - mae popeth yn amwys e.e. ‘mae hwn yn rhedeg, dw i’n meddwl.’  

Rhywun yn gwneud pethau ond ddim yn gwybod ble neu pryd. (Unigolyn sy’n byw 

gyda dementia, 55 i 64 oed) 

Cludiant.  

Roedd cludiant wedi cael ei amlygu fel rhywbeth ddylai fod ar gael yn lleol. Dylai 

cludiant ar gyfer dementia fod ar gael i weithgareddau, ar gyfer teithiau ac ar gyfer 

siopa neu’r eglwys i’r sawl sydd ei angen. Dylai unrhyw gyfleusterau a ddefnyddir ar 

gyfer gweithgareddau fod yn hygyrch yn defnyddio cludiant cyhoeddus a lle i barcio 

ar gyfer y sawl sy’n gyrru.  

Beth mae’r gymuned yn ei olygu i chi?  

Roedd cyfranogwyr yn disgrifio sut gall cymunedau fod yn rhan o ddiben a rennir neu 

yn gyffredin, nodau, diddordebau, amgylchiadau, nodweddion, rheolau a 

gwerthoedd, lleoedd (megis yr ardal leol), treftadaeth diwylliannol, iaith, neu unrhyw 

fath o grŵp agos o bobl sydd yn dod ymlaen gyda’i gilydd. Mae cymuned yn 

cynnwys pobl sydd â disgwyliad a rennir ar gyfer ble maen nhw’n byw. Roedd pobl 

hefyd yn siarad am sut mae cymuned yn cynnwys llawer o bobl wahanol yn dod at ei 

gilydd o gefndiroedd gwahanol, gyda sgiliau neu wybodaeth wahanol. Nid yw 

cymuned yn gorfod bod yn rhywle corfforol bob amser, maent yn gallu bodoli ar-lein 

hefyd.  

Dywedodd rhai cyfranogwyr fod cymunedau yn golygu llawer neu bopeth iddyn nhw 

ac mai eu cymuned nhw yw eu hunaniaeth. Roedd rhai yn sôn pa mor bwysig yw 

cymuned i’r sawl sy’n byw gyda dementia a’u teuluoedd ar gyfer cefnogaeth, cyngor 

a rhywun i wrando arnyn nhw.   

Roedd rhywun yn sôn sut mae llawer o gymunedau yn gallu bodoli o fewn un 

cymuned weithiau, gan fod gan y bobl anghenion gwahanol. 

 

Mae nodweddion cymunedau yn cynnwys:  

• Pobl a pherthynas, gan gynnwys teulu, ffrindiau, cymdogion, eglwys, 

gwasanaethau, awdurdod lleol, iechyd a gofal proffesiynol, busnesau a 

chydnabod. 

• Bod yn rhan o grŵp neu gymryd rhan mewn grwpiau. Ymdeimlad o berthyn, 

cynnwys, bod yn gyfarwydd a derbyn. Teimlo yn rhan o rywbeth, nid yn unig 

neu’n ynysig. Amgylchedd cyfeillgar ble rydych yn teimlo’n ddiogel, yn cael 

eich gwerthfawrogi ac nid ar ben eich hun nac yn ynysig. Mae grwpiau yn 

gallu cynnwys grwpiau cymdeithasol, canolfannau iaith, grwpiau cefnogi neu 

glybiau diddordeb arbennig. 

• Cydweithio i gefnogi a helpu ein gilydd mewn cyfnod o angen ac ar gyfer lles 

y gymuned. Rhwydwaith cefnogi, ble mae pobl yn edrych allan am y bobl 

ddiamddiffyn a’r sawl mewn angen. Mae pobl yn gweithio fel tîm, mae gan 

bawb rywbeth i’w gynnig, cydweithio, rhannu sgiliau a chryfderau.   

• Cymorth ymarferol, fel gyda siopa, tasgau, gofal cartref, codi arian a 

chludiant. Cefnogi’r unigolion difreintiedig neu fregus pan fyddant ei angen, 

galluogi pobl i fyw bywydau llawn, buddiol a diogel.  

• Gwybod y gallwch chi ofyn am gyngor neu gymorth pan fyddwch ei angen, ble 

nad yw unrhyw beth yn ormod, peidio teimlo’n ‘niwsans’ a rhywun i wneud yn 

siŵr eich bod yn iawn.   

• Parchus, yn anfeirniadol ac yn derbyn amrywiaeth. Cynhwysol, gwneud 

popeth yn hygyrch, mae pawb yn cael eu cynnwys, pob oedran ynghyd gan 

gynnwys pobl gyda dementia ac unrhyw un sy’n ddiamddiffyn. Mae pawb yn 

cael ei werthfawrogi a’i ddeall. 

• Dod â phobl at ei gilydd, gwneud pethau gyda’n gilydd, bod yn unedig a chreu 

rhwydwaith. Mae pawb yn gallu cymryd rhan, rhannu syniadau a dathlu 

llwyddiant gyda’i gilydd.    

• Cyfleoedd ar gyfer cymdeithasu, dod ynghyd, cadw mewn cysylltiad, cysylltu 

a dod i adnabod pobl fel bod pobl ddim yn unig. Datblygu cyfeillgarwch, 

cyfarfod yn rheolaidd, bwyta gyda’i gilydd, gwrando a rhannu pryderon. Bod 

yn gyfeillgar, cynnes, croesawgar, o’r un anian ac yn gysylltiedig. Gwybod a 

gofalu am eich cymdogion. Cynnwys y sawl gyda dementia a’u teuluoedd.   

• Hwyl, hapusrwydd, chwerthin a mwynhad.  

• Y gwasanaethau cyhoeddus sy’n gwasanaethu’r gymuned. Y siopau lleol, 

gwasanaethau iechyd, gofal cymdeithasol, cyfleusterau a chludiant.  

Mynediad i wasanaethau cenedlaethol. Mae gwasanaethau yn cael eu 

cysylltu, ar gael yn lleol ac mae pobl yn adnabod eu cynghorwyr lleol.   

• Digwyddiadau a gweithgareddau cymunedol a llefydd i gyfarfod a galw heibio. 

Pobl leol yn trefnu digwyddiadau, gweithgareddau a dyddiau allan i gael pobl 

at ei gilydd a gadael i bawb wybod amdanyn nhw. Mae’r rhain yn hygyrch i 

bawb ac mae pawb yn teimlo eu bod yn cael eu cynnwys.   

• Mae pobl eisiau byw mewn lle da. Mae’n amgylchedd cyfeillgar a hapus sy’n 

teimlo’n ddiogel gyda chynllun gwarchod cymdogaeth. Mae pobl yn helpu i 

wneud i bethau ddigwydd sydd o fudd i bawb, yn gwella bywydau ac yn hybu 

ffordd o fyw iach.  

• Cyfathrebu gydag eraill yn eu hiaith gyntaf, gan gynnwys mynediad i grwpiau 

a gwasanaethau yn yr iaith honno. 

• Mae gan bobl ddewisiadau a gwrandewir ar eu barn ac ymatebir iddo. Mae 

pobl yn gallu dewis pa un ai i ymuno i mewn ai peidio, bod ar ben eu hunain 

neu gyda phobl, maent yn penderfynu faint maent yn dymuno cymryd rhan.   

Isod, ceir enghreifftiau o’r ffordd y mae cyfranogwyr yn disgrifio beth mae cymuned 

yn ei olygu iddynt.  

Gallu bod yn rhan o’r boblogaeth gymdeithasol, grŵp diwylliannol a chymdeithasol.  

Bod yn rhan o grŵp o bobl, cyfrannu a chael dylanwad, cefnogi’r grŵp a chael modd 

i helpu eraill a chael ymateb i fy marn a’i gwerthfawrogi. Mae cymuned yn ganolog i 

fywyd y rhan fwyaf o bobl a theuluoedd. Heb deimlad o berthyn a chyswllt 

cymdeithasol, mae pobl yn teimlo’n ynysig, yn cael eu gwrthod a llawer o effeithiau 

negyddol eraill. (Gofalwr di-dâl, gofalwr sy’n derbyn tâl, gweithiwr proffesiynol iechyd 

a gofal cymdeithasol, aelod o’r gymuned a rôl arall, 65 i 74 oed) 

Lle rwy’n teimlo’n ddiogel ac yn cael fy nghynnwys, ble rwyf yn gallu ymuno i mewn 

ai peidio, ble rwyf yn gallu bod fy hun neu “gyda” chymdogion, ffrindiau ac ymwelwyr, 

dan do neu yn yr awyr agored. (Gofalwr di-dâl ac aelod o’r gymuned, 75 oed a hŷn)  

Mae cymuned yn golygu caredigrwydd i mi, gallu edrych allan am ein gilydd mewn 

ffordd sy’n hybu lles a pheidio bod yn niwsans. Gallu cael help llaw pan fydd angen.   

(Gweithiwr proffesiynol iechyd a gofal cymdeithasol, 55 i 64 oed)  

Mae’r gymuned yn bwysig i ni gyd ac yn annog pobl i helpu ei gilydd. (Unigolyn sy’n 

byw gyda dementia, 75 oed a drosodd) 

Gallu i gyfathrebu yn yr iaith gyntaf. Cefnogaeth gan naill ar llall, digwyddiadau i 

bobol leol. (Gofalwr di-dâl, 45 i 54 oed) 

Lle mae pobl yn edrych ar ôl ei gilydd, yn gofalu am eu cymdogion yn enwedig 

unigolion bregus. Lle mae yna ganolfannau a chymunedau lleol i unigolion bregus yn 

y gymuned. (Gweithiwr proffesiynol iechyd a gofal cymdeithasol, 35 i 44 oed)  

Beth yw’r pethau a fydd yn helpu pobl sy’n byw gyda 

dementia?  

Derbyn y gofal a’r cymorth sydd eu hangen arnynt.  

Mae hyn yn cynnwys gofal a chefnogaeth taledig digonol ar gael i bobl yng nghartrefi 

eu hunain, i’w galluogi nhw i barhau i fyw yng nghartrefi eu hunain, a hynny am gyn 

hired â phosibl. Mae’n cynnwys gofal i gefnogi eu hanghenion corfforol ac emosiynol.  

Dylai hyn fod gan staff hyfforddedig ar sail y gwerthoedd a ddisgrifir yn yr adran ‘sut 

mae gofal dementia da yn edrych?  

Dylai fod cefnogaeth ar gael i fynd â phobl allan i wneud ymarfer corff a 

gweithgareddau, a chefnogaeth i gwblhau tasgau o ddydd i ddydd y tu allan i’r cartref 

fel atgoffa, siopa, cludo bwyd a meddyginiaeth. Dylid sicrhau cefnogaeth er mwyn 

galluogi’r rheiny sy’n byw gyda dementia i gyflawni gweithgareddau dyddiol ac i 

arwain bywyd mor normal â phosibl. Dylai pobl ymweld neu greu perthynas â’r rhai 

sy’n methu mynd allan i weld grwpiau. Dylai pobl gael mynediad i ganolfannau dydd 

lleol neu lefydd fel canolfannau cymunedol, caffis cof, canolfannau dementia neu 

ganolbwyntiau cymunedol i ddarparu llefydd diogel i gwrdd ag eraill.  

Dylid gofyn i bobl beth maent ei angen, gan roi dewisiadau iddyn nhw, gan gynnwys 

pa gymorth maent ei angen a pha amser o’r dydd fyddai fwyaf addas iddyn nhw.  

Mae gofal angen bod yn hyblyg ac addasu i’r anghenion newidiol wrth i ddementia 

ddatblygu. Mae’n gallu bod o gymorth cael staff sy’n mynychu’n rheolaidd, i sicrhau 

bod gofalwyr yn gyfarwydd ac y gellir sefydlu ymddiriedaeth. Dylai fod un-i-un, yn 

amserol, rhoi sicrwydd, helpu i ddatblygu hyder a grymuso’r unigolyn sy’n byw gyda 

dementia. Dylai offer fod ar gael pan fydd angen, i helpu’r unigolyn allu parhau i fyw 

adref, gallai hyn gynnwys tracwyr i sicrhau bod yr unigolyn yn ddiogel.  

Rhoi amser i'r claf ddweud ac egluro ei anghenion. Peidio brysio’r claf a gwneud i'r 

gamp deimlo’n hawdd. Rhoi chi eich hun yn sefyllfa’r claf. (Gofalwr di-dâl) 

Pwysigrwydd y Gymraeg a diwylliant Cymru. 

Dylai gofal, cefnogaeth, gwasanaethau a gweithgareddau fod ar gael yn 

ddwyieithog.    

Cymorth i ofalwyr di-dâl.  

Soniodd nifer o gyfranogwyr am yr angen i gefnogi teulu a ffrindiau sydd yn darparu 

gofal fel ffordd o leihau’r effaith arnynt nhw, fel ffordd i helpu pobl sydd yn byw gyda 

dementia. Mae hyn yn cynnwys seibiant o ofal (gofal seibiant), cyngor, gwybodaeth, 

grwpiau cefnogi, addysg ar sut i ddarparu’r gofal gorau a’r cyfle i fynychu 

gweithgareddau gyda a heb yr unigolyn maent yn gofalu amdanynt.  Mae’n bosibl y 

bydd rhai pobl angen cefnogaeth dros nos, i ganiatau i’r gofalwr di-dâl gael cwsg.   

Cefnogi gofalwyr. Mwy o adnodd. Llefydd saff iddynt fod am y diwrnod. (Gweithiwr 

proffesiynol iechyd a gofal, 45 i 54 oed) 

Cefnogaeth gymunedol a grwpiau lleol.  

Mae hyn yn cynnwys grwpiau cefnogi i bobl sy’n byw gyda dementia a gofalwyr 

ynghyd â chymryd rhan mewn grwpiau a gweithgareddau eraill o’u dewis hwy i gael 

hwyl, cyfeillgarwch ac i aros yn egnïol. Dylid gofyn i bobl sy’n byw gyda dementia 

beth maent eisiau ei wneud, fel bod gweithgareddau yn cyfateb i’w diddordebau 

unigol. Mae awgrymiadau yn cynnwys cerddoriaeth, canu, cyngherddau, dawnsio, 

grwpiau sgwrsio, nofio, bore coffi, dosbarthiadau ymarfer corff, cerdded, sinema, 

gemau, dyddiau allan, blychau cof, celf a chrefft, clwb llyfrau, bingo, cwisiau, 

garddio, mynd allan i’r awyr agored, ioga cadair, cyfeillio, gardd swynhwyraidd, 

ymweld â ffrindiau a garddio.    

Eto, dylai’r gweithgareddau hyn fod ar sail beth sydd o bwys i’r unigolyn a’u teulu fel 

y gall pobl ddewis y gweithgareddau y maent yn eu mwynhau, ar gael am ddim neu 

ar gost fforddiadwy a bod ar gael drwy eu dewis iaith. Dylai gweithgareddau 

presennol gael eu haddasu i’w gwneud nhw yn hygyrch i bawb, fel bod pawb yn 

teimlo’n groesawgar a chyfforddus. Mae cael grwpiau bach yn gallu bod yn 

ddefnyddiol. Dylid cael gweithgareddau ar gyfer amrywiaeth o oedrannau gan fod 

rhai pobl â dementia yn iau. 

Dylai gweithgareddau ganiatau i bobl ymuno mewn bywyd normal, gan annog 

cyfranogiad yn y gymuned, ond wedi ei deilwra i’w hanghenion. Mae yna hefyd 

angen ar gyfer grwpiau gan ganiatau i bobl gymysgu gyda phobl eraill sy’n byw gyda 

dementia neu gyda materion tebyg. Mae’n bosibl y bydd rhai pobl angen cefnogaeth 

gan y gymuned neu weithiwr cefnogi i gael mynediad i grwpiau. Mae angen cyhoeddi 

grwpiau a gweithgareddau yn fwy eang, fel bod pobl yn gwybod pa weithgareddau 

sydd ar gael a sut i gael mynediad iddynt.  

Wedi derbyn diagnosis yn ddiweddar, nid wyf yn gwybod. O weithio i’w chael hi’n 

anodd meddwl ar fy nhraed yn anodd. Efallai rhywle i fynd i gyfarfod. Mae’n anodd 

cymysgu gyda ‘phobl normal’ nawr. Rhywle y gallwn gwrdd gyda phobl ar yr un 

llinellau sy’n gwybod o ble rydym yn dod. (Unigolyn sy’n byw gyda dementia, 55 i 64 

oed) 

Digwyddiadau/gweithgareddau mwy trefnus. Gardd dementia cymunedol, diwrnod 

nofio dementia ac ati. (Gofalwr di-dâl, 45 i 54 oed)  

Cludiant.  

Cafodd cludiant ei godi fel mater penodol gyda’r angen am wasanaethau bws gwell. 

Mae cludiant cymunedol angen bod am ddim neu o leiaf yn rhad. Roedd hyn yn 

cynnwys yr angen am gludiant i fynychu digwyddiadau a gweithgareddau yn ogystal 

ag apwyntiadau meddygol. Mae cludiant angen bod yn ddiogel, hygyrch, sy’n deall 

dementia, gyda goruchwyliaeth os bydd angen. Dylai ceir cymunedol gael eu 

defnyddio i ddarparu cludiant i’r sawl ble nad yw cludiant cyhoeddus yn addas 

mwyach. Gallai ffrindiau ddarparu lifft i bobl ble maent yn gallu.   

Cludiant i grwpiau/dosbarthiadau gwahanol ac yn ôl - pwysig iawn mewn ardaloedd 

gwledig. (Aelod o’r gymuned, 55 i 64 oed)  

Creu cymuned sy’n deall dementia.  

Siaradodd llawer o gyfranogwyr am bwysigrwydd deall a derbyn helpu pobl sydd yn 

byw gyda dementia. Mae hyn yn cynnwys codi ymwybyddiaeth ymhlith pobl, ac yn 

arbennig busnesau lleol, llyfrgelloedd, siopau a siopau trin gwallt i greu cymuned 

sy’n deall dementia. Mae ymwybyddiaeth o ddementia angen cynnwys pob oedran, 

gan gynnwys plant. Mae’r amgylchedd a gwasanaethau angen deall dementia, gyda 

mannau diogel ar gyfer cyfarfod ac oriau siopa ar gyfer pobl gyda dementia.   

Mae pobl yn y gymuned a gweithwyr proffesiynol angen gwybod beth yw dementia, 

sut i’w adnabod, yr effaith y mae’n ei gael, sut i ryngweithio gyda phobl â dementia, a 

sut y gallan nhw gefnogi’r rheiny orau sy’n byw gyda dementia a’u teuluoedd. Mae 

addysgu’r gymuned yn gallu helpu i leihau stigma, gwneud pethau yn fwy cynhwysol, 

grymuso’r gymuned i ddarparu gofal dementia, a deall anghenion yr unigolyn sy’n 

byw gyda dementia yn well.   

Mae awgrymiadau ar gyfer ffyrdd i godi ymwybyddiaeth o ddementia yn cynnwys 

cynnal digwyddiadau ymwybyddiaeth o ddementia a hyfforddiant bws dementia. 

Derbyn ac ymwybyddiaeth o ddementia mewn holl ryngweithio o fewn y gymuned.   

Byddai hynny angen addysgu’r bobl, dechrau fel plant a thrwy gydol bywyd. 

Busnesau a gwasanaethau yn cynnal eu gweithgareddau gyda dealltwriaeth o 

anghenion grwpiau lleiafrifoedd o bobl gan gynnwys y sawl gyda dementia.   

Addysgu’r cyhoedd, codi ymwybyddiaeth a sut i ryngweithio gyda’r bobl hyn sydd 

gyda dementia. Sawl ffurf ffurfiol ac anffurfiol o ddementia. (Gofalwr di-dâl, gofalwr 

sy’n derbyn tâl, gweithiwr proffesiynol iechyd a gofal cymdeithasol a rôl arall, 65 i 74 

oed) 

Gwasanaethau ac amgylcheddau hygyrch.  

Ymwybyddiaeth o’r amgylchedd a sut y maen effeithio’r rheiny sy’n byw gyda 

dementia a hefyd ystyried anableddau eraill sydd o bosib gan unigolyn, er  enghraifft 

problemau gyda symudedd a chael cyrbau is ar gyfer cadeiriau olwyn. Y ffordd mae 

arwyddion yn cael eu dylunio a’u harddangos, cael goleuadau da, mannau tawel, 

defnyddio Cymraeg / Saesneg clir, rhoi cyfarwyddiadau syml, defnyddio symbolau 

neu gymhorthion gweledol a chyfathrebu’n glir i gyd yn gallu helpu gyda hygyrchedd.   

Geiriau a chyfarwyddiadau clir. Gwell dealltwriaeth o’r problemau mae dementia yn 

ei achosi. (Unigolyn sy’n byw gyda dementia, 75 oed a drosodd) 

Ei gwneud yn haws cael mynediad at gymorth.  

Mae llywio’r gefnogaeth sydd ar gael yn gallu bod yn heriol a oedi cyn cael mynediad 

i gefnogaeth. Ymhlith yr awgrymiadau ar sut i’w gwneud yn haws cael mynediad at 

gymorth roedd:  

• Darparu canolfan ganolog ar gyfer cael gwybodaeth a chefnogaeth.   

• Darparu cefnogaeth 24 awr y dydd, saith diwrnod yr wythnos.   

• Gwella cyhoeddusrwydd o amgylch cefnogaeth a digwyddiadau gan gynnwys 

sut i gael mynediad i gefnogaeth.   

• Llinell ffôn ar gyfer cyngor a chefnogaeth.   

• Gwasanaethau cyfeillio neu gefnogaeth sy’n gallu helpu pobl i gael mynediad 

i grwpiau, cefnogaeth ac apwyntiadau meddygol.  

• Defnyddio’r logo sy’n deall dementia ar unrhyw ddigwyddiadau, 

gweithgareddau neu fannau sydd wedi addasu eu gwasanaethau i ateb 

anghenion y sawl sy’n byw gyda dementia.   

Gwybodaeth am bopeth, nid ydym yn cael clywed am y pethau hyn sydd ar gael.   

Weithiau nid yw cael gwybod ar lafar yn ddigon da!!!!!!!! Mae Dementia Actif 

Gwynedd yn grŵp gwych o ferched - maent yn ein helpu ni gymaint. (Gofalwr di-dâl, 

65 i 74 oed)  

Cymorth ariannol a chyllid.  

Dywedodd cyfranogwyr mai arian sydd ei angen weithiau i helpu pobl sy’n byw gyda 

dementia. Roedd hyn yn cynnwys cymorth ariannol uniongyrchol yn ogystal â 

chostau ar gyfer cludiant ac ariannu gwasanaethau a gweithgareddau. Dylid rhoi 

arian i gynlluniau effeithiol lleol sy’n cefnogi pobl sy’n byw gyda dementia.  

Mynediad at ofal iechyd da.  

Dylai pobl gael mynediad i ddiagnosis ac ymyrraeth buan a chyflym. Dylid cael 

mynediad amserol i weithwyr proffesiynol gofal iechyd, gan gynnwys cefnogaeth gan 

feddygon teulu, nyrsys, nyrsys arbenigol a gweithwyr proffesiynol iechyd meddwl.  

Dylai gwasanaethau fod yn hawdd cael gafael arnynt a dylai cludiant i apwyntiadau 

fod ar gael i’r sawl sydd ei angen.  

Casgliad 

Roedd nifer o’r bobl a oedd yn cymryd rhan yn yr ymgyrch gwrando yn ymateb o 

wahanol safbwyntiau, er enghraifft roeddynt yn gweithio yn y sector ond hefyd roedd 

ganddynt aelodau o’r teulu a ffrindiau yn byw gyda dementia a/neu yn aelodau o’r 

gymuned. Roedd y themâu a godwyd yn eithaf cyson rhwng y gwahanol grwpiau ac 

roedd llawer o gytundeb ynghylch sut mae gofal dementia da yn edrych. 

Pwrpas yr ymgysylltiad hwn oedd dod o hyd i beth mae gofal dementia yn ei olygu i’r 

gymuned, felly mi wnaethom siarad ag ystod eang o bobl, a nifer ohonynt gyda 

phrofiad o gefnogi ffrindiau neu deulu sy’n byw gyda dementia neu weithwyr 

proffesiynol. Mae yna lawer o syniadau a gweithgareddau wedi eu hawgrymu, fodd 

bynnag, roedd llawer o bobl yn pwysleisio bod pawb yn wahanol a’i bod yn bwysig 

gofyn i bobl beth fyddent yn ei hoffi a beth maent ei angen. Dylai rhan allweddol o 

unrhyw gynllun gweithredu sy’n deillio o’r gwaith ymgysylltu hwn ymwneud â sicrhau 

bod yr holl wasanaethau a chymorth yn cynnwys y bobl sy’n eu defnyddio wrth eu 

cynllunio.  

Roedd llawer o gefnogaeth gan aelodau o’r gymuned i gael cymuned gynhwysol lle 

mae pawb yn gweithio gyda’i gilydd i gefnogi pobl sy’n cael eu heffeithio gan 

dementia. Roedd yna hefyd gefnogaeth i godi ymwybyddiaeth am ddementia ac 

addysgu’r gymuned ar sut i helpu’r sawl sy’n byw gyda dementia. Mae hyn yn rhoi 

cyfle gwych i adeiladu ar waith da sydd eisoes yn digwydd yng Ngwynedd a’r ardal 

gyfagos i greu cymuned gwirioneddol cyfeillgar i ddementia.

Atodiad 1: Taflen cofnod gwrando  

Enw’r 

gwrandäwr:  

 

 

                                    

Beth yw gofal dementia da i 

chi / eich teulu / y gymuned 

hon?     

Beth ddylai fod ar gael i chi / 

eich teulu / pobl sy’n byw 

gyda dementia yn y gymuned 

hon?  

Beth mae cymuned yn ei 

olygu i chi / chi fel unigolyn 

sy’n heneiddio?  

Beth yw’r pethau a fydd yn 

eich helpu chi / eich teulu i 

wneud y pethau rydych chi / 

maen nhw eisiau eu gwneud 

yn y gymuned hon?  

 Gwybod sut i gysylltu â’r 

unigolion cywir.  Cael 

cymorth ar unwaith.  

Gwybodaeth ynghylch sut 

caiff bywydau eu 

heffeithio a pha 

gefnogaeth sydd ar gael.  

Mynediad at bobl eraill â 

phrofiad perthnasol.  

 

Cymdogion yn edrych ar 

ôl ei gilydd.  

Digwyddiadau cymunedol 

megis prydau bwyd yn 

neuadd y pentref. Cwrdd 

am goffi. Rhannu 

gwybodaeth ynghylch 

beth sy’n mynd ymlaen yn 

yr ardal.  

Iechyd da.  

Cludiant lleol.  

Neuadd y pentref a’r 

dafarn.  

 

Rhes enghreifftiol  

Taflen cofnod gwrando   

Atodiad 2: Arolwg Ymgyrch Wrando  

Atodiad 3: Llythyr Cyflwyno  

 
Trigolion Tywyn, 
 
Rydym angen eich help i wella gofal dementia yn lleol, a fydd hefyd yn helpu i wella 
gwasanaethau yn genedlaethol. 
 

Efallai eich bod eisoes wedi gweld gwybodaeth am Ymgyrch Gwrando Cymunedol Tywyn. 
Mae hyn i gyd yn rhan o’r gwaith gwella gofal dementia parhaus sy’n digwydd ledled 
Cymru, a dyma'r rheswm dros ysgrifennu atoch.  
 

Mae arolwg wedi'i amgáu gyda'r llythyr hwn a byddwn yn hynod ddiolchgar pe gallech 
gymryd yr amser i gwblhau'r arolwg a'i ddychwelyd i'r blwch casglu yn Byw’n Iach Bro 
Dysynni. 
  

Yna byddwn yn casglu canlyniadau’r holl arolygon ac yn bwydo’ch ymatebion i gronfa 
ddata Gwelliant Cymru a fydd wedyn yn paratoi adroddiad ar ganfyddiadau’r arolygon 
gan obeithio rhoi eich awgrymiadau ar waith yn y dyfodol agos. 

 
Diolch am eich amser a'ch cyfraniadau - mae gwella gofal dementia yn fusnes i bawb ac 
rydym yn gwerthfawrogi eich mewnbwn. 
 

Cofion cynnes, Melanie Sillett, 
Rheolwraig Prosiect Dementia Gogledd Cymru. 
 
Tywyn residents, 

We need your help to improve dementia care locally, which will also help improve services 
nationally. 

You may have already seen information about the Tywyn Community Listening Campaign. 

This is all part of the improving dementia care work that is ongoing across Wales and this is 

the reason for writing to you. 

 
You will find a survey enclosed with this letter. We would be very grateful if you could take 
the time to complete the survey and return it to the collection box at Bro Dysynni Healthy 
Living. 
  
We will then gather the results of all the surveys and feed your responses into the 
Improvement Cymru database, which will then feed into a report on the findings of the 
surveys and hopefully put your suggestions into practice in the near future. 

Thank you for your time and contributions - improving dementia care is everyone's 

business, and we value and appreciate your input. 

 

Kind regards, Melanie Sillett, 
North Wales Dementia Project Manager. 

Atodiad 4: Posteri’r digwyddiad  

Atodiad 5: Cwestiynau Enghreifftiol Ymgyrch Cymru’n Gwrando  

 

 

Cwestiynau enghreifftiol a all eich helpu i gael sgyrsiau gyda phobl 

yn eich cymuned a chasglu eu straeon  

 

 

 

 

 

Beth yw gofal dementia da yn yr ardal hon?  

 

Beth sy’n gadarn yn y gymuned hon, pa bethau da sy’n digwydd yn yr ardal 

hon?   

 

Pwy yw’r unigolion yn y gymuned sy’n cefnogi hyn?  

 

 

 

 

 

 

 

 

 

 

Fel unigolyn hŷn, beth yw’r peth gorau am fyw yn yr ardal hon?  

Fel unigolyn hŷn, beth yw’r peth gwaethaf am fyw yn yr ardal hon?  

 

Beth mae cymuned yn ei olygu i chi fel unigolyn sy’n heneiddio / fel unigolyn 

ifanc?  

Beth ydych chi’n ei 

wybod am 

ddementia?  

 

Beth yw’r peth 

gorau am fyw yn yr 

ardal hon?  

 

 

Beth yw’r peth 

gwaethaf am 

fyw yn yr ardal 

hon?  

 

Beth sy’n eich 

gwneud chi’n 

hapus yn byw 

yn yr ardal 

hon?  

 

Fel oedolyn hŷn, 

beth sy’n eich 

gwneud yn 

hapus yn byw 

yn yr ardal hon?  

Beth sy’n eich helpu chi i fyw yn y gymuned hon?  

Beth fydd yn eich helpu chi i fyw yn y 

gymuned hon?  

Sut brofiad yw byw yn y gymuned hon gyda dementia?   

Beth ydych chi’n credu ddylai fod ar gael yn y gymuned os ydych chi’n unigolyn hŷn / 

unigolyn sy’n byw gyda dementia / yn gofalu am unigolyn sy’n byw gyda dementia?  

 

 

 

 

  

Lle fyddwch 

chi’n mynd yn 

lleol i gwrdd ag 

eraill?  

 

Beth ydych chi’n 

frwdfrydig amdano?  

Beth allwch chi ei roi 

i’ch cymuned?  

 

Beth 

fyddech 

chi’n hoffi ei 

gael yn eich 

cymuned?  

 

Beth yw’r pethau a 

fydd yn eich helpu 

chi i wneud y pethau 

rydych chi eisiau eu 

gwneud yn y 

gymuned hon?  

Atodiad 6: E-bost 

Pobl Tywyn 

Mae gwella gofal dementia yn 

fusnes i bawb  

 Mae angen eich help i wella gofal 

dementia yn lleol.  

 Mae'r Ymgyrch Gwrando yn rhan 

o'r gwaith gwella gofal dementia.  

 Y cyfan rydym yn ei ofyn yw ichi 

gwblhau arolwg byr o 4 cwestiwn. 

 Bydd eich adborth yn helpu 

Llywodraeth Cymru i lunio gofal 

dementia yn y dyfodol.  

Cliciwch yma 

https://online1.snapsurveys.com/hn3zyi 

i weld yr arolwg ar-lein. Gellir darparu 

copïau papur hefyd, cysylltwch ag 

Adele Baguley ar 01824 706054 neu 

drwy e-bost 

Adele.baguley@denbighshire.gov.uk 

Mae gennych tan 21 o Ionawr 2024 i'w 

gwblhau. 

Diolch i chi am eich amser a’ch 

cyfraniad – gyda’n gilydd gallwn wella 

gofal dementia i bawb yn lleol a 

Chymru gyfan. 

People of Tywyn 

Improving dementia care is 

everyone's business. 

 Your help is needed to improve 
dementia care locally. 

 The Listening Campaign is part of 
the improving dementia care work. 

 All we're asking is for you to 
complete a short survey of 4 
questions. 

 Your feedback will help the Welsh 
Government shape future dementia 
care. 

 
Click here 

https://online1.snapsurveys.com/hn3zyi 

to access the survey online.  Paper 

copies can also be provided, please 

contact Adele Baguley at 01824 

706054 or via email 

Adele.baguley@denbighshire.gov.uk 

You have until 21st January 2024 to 
complete the survey.   
 
Thank you for your time and 
contribution – together we can improve 
dementia care for everyone locally and 
across Wales.  
 

 

 

 

 

 

 

https://online1.snapsurveys.com/hn3zyi
mailto:Adele.baguley@denbighshire.gov.uk
https://online1.snapsurveys.com/hn3zyi
mailto:Adele.baguley@denbighshire.gov.uk

Atodiad 7: Rhaglen o weithgareddau yn Nhywyn 

 

• Dydd Iau, 18 Ionawr 2024 - profiad Bws Dementia rhithiol yn Byw’n Iach Bro 

Dysynni, Tywyn 10:00 - 1:00 a 1:30 - 4:30pm  

• Dydd Gwener, 19 Ionawr ymgyrch gwrando a chodi ymwybyddiaeth am 

ddementia yn Neuadd Pendref, Tywyn 10:00am - 4:00pm 

Rhaglen 

10:00 Cwrdd a chyfarch 

10:15 Melanie Sillett - Rheolwr Prosiect Dementia Rhanbarthol 

Cyflwyniad i’r ymgyrch gwrando  

10:30 Dawns i Bawb- perfformiad dawnsio rhyngweithiol  

11:15 Egwyl 

11:30 “Sut deimlad ydy byw gyda Dementia?”  

Sesiwn Holi ac Ateb - disgyblion Ysgol Penbryn a Teresa a 

Glenda, y ddwy yn byw gyda dementia  

12:15 Paul Jordan, Heddlu Gogledd Cymru  

Protocol Herbert  

12:30 Totaleigh- sesiwn cydganu  

13:00 Cinio  

14:00 Ffilm - 'The World Turned Upside Down' 

 

 


